
X. ВОПРОСЫ ПСИХОНЕВРОЛОГИИ. НЕВРОЗЫ, АСТЕНИЧЕСКИЕ СОСТОЯНИЯ; ТИКИ И НАРУШЕНИЯ СНА

NEVROTIK DEPRESSIYADA SURUNKALI INSOMNIYANING 
KLINIK XUSUSIYATLARI VA UNING PSIXOKORREKSIYASI

Amirjanova D.Z., Ibodullayev Z.R., Sultonov Sh.X. 

Toshkent tibbiyot akademiyasi

Tadqiqot maqsadi. 
Nevrotik depressiya va xavotirli-fobik buzilishlarda surunkali 

insomniya kechishini taqqoslab o`rganish va kognitiv-bixevioral 
terapiya imkoniyatlarini o`rganib baholash.

Tadqiqot materiali va usullari. 
Nevrotik depressiya va XFB bilan 46 nafar bemor kuzatuvga 

olindi. Ularning o`rtacha yoshi 34,8±4,5 yil. Kogortaga 
kiritilganlarning barchasi ayollar bo`lib, ular tadqiqot maqsadi 
va vazifalaridan kelib chiqib 2 guruhga ajratildi: 1-guruh – 24 
nafar nevrotik depressiya, 2-guruh – xavotirli-fobik buzilishlar 
bilan. Tashxis KXT-10 va DSM-V (Diagnostic and Statistical 
Manual of mental disorders) asosida qo`yildi. Klinik-psixologik 
tekshiruvlardan tashqari depressiya va xavotir darajasi HADS 
shkalasi yordamida baholandi. Surunkali insomniya Epvort va 
Pitsburg shkalalari yordamida o`rganildi. Ushbu bemorlarga 
psixoterapevtik maqsadda kognitiv-bixevioral terapiya (KBT) 
o`tkazildi.

Natijalar va muhokamalar. 
Kinik-psixologik tekshiruvlar va psixologik testlar yordamida 

surunkali insomniya dinamikasini KBT o’tkazishdan oldin va 

keyingi davrlar bilan taqqoslab o`rganishda simptomlar notekis 
ravishda regressiyaga uchraganini ko`rish mumkin. Presomnik 
buzilishlar 2,0 (p<0,01), intrasomnik buzilishlar 1,5, va 
postsomnik buzilishlar 3 barobarga kamaydi (p<0,01). Pitsburg 
shkalasi bo`yicha uyqu sifati 36,4±1,3 dan 46,6±4,2 ga (p<0,01), 
uyqu davomiyligi 33,6±2,4 dan 49,4±3,9 gacha (p<0,01) oshdi. 
Epvort shkalasi bo`yicha kunduzgi uyquchanlik ko’rsatkichi 
13,4±1,3 dan 7,2±1,1 ga (p<0,01) kamaygani kuzatildi. Albatta 
statistik ishonarli darajada olingan bunday o`zgarishlar sababi 
pandemik cheklovlarning tugashi va KBT samarasi bilan bog`liq. 

Xulosalar. 
Nevrotik depressiya va xavotirli-fobik buzilishlarda surunkali 

insomniya kechishi o`ziga xos xususiyatlarga ega. Depressiyada 
surunkali insomniya tushkin kayfiyat, fikrlar karaxtligi va harakatga 
bo`lgan motivatsiya so`nishi bilan namoyon bol`sa, XFB da 
qo`rquv, xavotir, vahima va boshqa vegetativ buzilishlar bilan 
namoyon bo`ladi. Depressiya va XFB aniqlanganlarda klinik-
psixologik tekshiruvlar bilan bir qatorda somnologik tekshiruvlar 
ham o`tkazilishi, uyqu buzilishlari aniqlangan bemorlarga esa 
KBT o`tkazilishi tavsiya etiladi. 

ҚАНДЛИ ДИАБЕТДА РИВОЖЛАНГАН 
ҲАВОТИРЛИ- ДЕПРЕССИВ БУЗИЛИШЛАР 

ПСИХОФАРМАКОТЕРАПЕВТИК КОРРЕКЦИЯСИ
Ибадуллаев Б.Б., Комилова Д.Р., Ражабов Э.Э.

Тошкент тиббиёт академияси Урганч филиали

Тадқиқот мақсади. 
ТТА Урганч филиали клиникаси эндокринология бўли-

мида қандли диабетни биринчи ва иккинчи типи билан ка-
салланган беморларда хавотир ва депрессия даражасини 
аниқлаш ва уларни даволашга тиббий-психологик ва психо-
фармакотерапевти ёндашув

Тадқиқот материали ва усуллари. 
ТТА Урганч филиали эндокринология бўлимида қандли 

диабет ташхиси билан даволанаётган 46 та бемор кузатувга 
олинди. Шундан 24 бемор қандли диабет биринчи тип, 22 та 
бемор иккинчи тип қандли диабет билан оғриган. Беморла-
римиз психоэмоционал ҳолатини баҳолашда HADS шкала-
сидан (ҳавотир ва депрессияни баҳолашнинг госпитал шка-
ласи)дан фойдаланилди. Беморларда аниқланган ҳавотир 
ва депрессия даражасини пасайтиришда базис давога қў-
шимча,психотроп воситалардан триттико препарати қўлла-
нилди. Олинган натижалар беморларни икки гуруҳга асосий 
ва назорат гуруҳларга бўлган ҳолда ўрганилди ва таҳлил қи-
линди.

Натижалар ва мухокамалар. 
Кузатувларимиз ва ўтказган текширув, даво муолажала-

римиз шуни кўрсатдики, қандли диабет биринчи типи билан 
касалланган беморларимизда HADS тести натижалари: ҳа-

вотир даражаси 9+3.6 баллни, депрессия даражаси 8+3,3 
баллни (p<0,01),, иккинчи тип қандли диабет бўлган бемор-
ларимизда ҳавотир даражаси 7.5+2.8 балл, депрессия дара-
жаси 8.1+2.3 баллни ташкил қилди (p<0,01). Беморларимиз 
икки гуруҳга ажратилган ҳолда иккита асосий гуруҳдаги бе-
морларимизда базис давога қўшимча триттикко препарати 
100-150 мг кунига бир маҳалдан, икинчи назорат гуруҳидаги 
беморларимизда эса фақат базис даво олиб борилди, нати-
жалар бевосита HADS тести ёрдамида баҳоланди. Унга кўра 
асосий гуруҳдаги биринчи тип қандли диабет билан оғри-
ган 12 нафар беморимизда ҳавотир даражаси 6.5+1.7 бал-
лгача, депрессия даражаси 6.8+1.5 баллгача пасайганлиги, 
иккинчи назорат гуруҳдаги 12 нафар беморимзда базис даво 
натижасида ҳавотир даражаси 8.5+1.1, депрессия даражаси 
7.5+1.4 баллгача бўлди. Иккинчи асосий гуруҳдаги иккинчи 
тип қандли диабет билан оғриган асосий гуруҳдаги 11 нафар 
беморларимизда ҳавотир даражаси 6.4+1.3 баллни, депрес-
сия даражаси эса 6.1+1.6 баллгача пасайган, иккинчи назо-
рат гуруҳдаги беморларда эса бу ўзгаришлар ҳавотир дара-
жаси 7.1+1.8, депрессия даражаси эса 7.6+2.3 баллни таш-
кил қилди(p<0,01).

Хулосалар. 
Олинган натижалардан шуни хулоса қилиш мумкинки, қан-

дли диабет биринчи тип беморларимзда депрессия ва ҳаво-

